КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Коми Республикаса йӧзлысь дзоньвидзалун видзан министерство йылысь» Коми Республикаса Веськӧдлан котырлӧн 2012 во сора тӧлысь 5 лунся 283 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаса йӧзлысь дзоньвидзалун видзан министерство йылысь» Коми Республикаса Веськӧдлан котырлӧн 2012 во сора тӧлысь 5 лунся 283 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс примитан лунсянь, положениеяс кындзи, кутшӧмъяслы тайӧ пунктса мӧд абзацын индӧма мӧд вынсялан кадколаст.
Тайӧ шуӧм дорӧ содтӧдлӧн 2 пунктса 1 пунктувлӧн «б» пунктувса положениеяс федеральнӧй регистръяслӧн дінму сегментъяс юкӧнын, кутшӧмъясӧс урчитӧма «Россия Федерацияын гражданалысь дзоньвидзалун видзан подувъяс йылысь» Федеральнӧй оланпаслӧн 43 статьяса 21 юкӧнӧн, вынсялӧны 2017 вося тӧвшӧр тӧлысь 1 лунсянь.
Коми Республикалӧн Веськӧдлан котырса

Веськӧдлысьӧс Медводдза вежысь




      Л. Максимова

Сыктывкар

2016 вося ӧшым тӧлысь 30 лун

638 № 

Коми Республикаса Веськӧдлан котырлӧн
2016 во ӧшым тӧлысь 30 лунся 638 №-а шуӧм дорӧ

СОДТӦД

«Коми Республикаса йӧзлысь дзоньвидзалун видзан министерство йылысь» Коми Республикаса Веськӧдлан котырлӧн 2012 во сора тӧлысь 5 лунся 283 №-а шуӧмӧ пырӧм
ВЕЖСЬӦМЪЯС
«Коми Республикаса йӧзлысь дзоньвидзалун видзан министерство йылысь» Коми Республикаса Веськӧдлан котырлӧн 2012 во сора тӧлысь 5 лунся 283 №-а шуӧмын:

1. 3 пункт киритны.

2. Коми Республикаса йӧзлысь дзоньвидзалун видзан министерство йылысь положениеын, мый вынсьӧдӧма шуӧмӧн (содтӧд):
1)  9 пунктын:

а) 1 пунктув гижны тадзи:

«1) медицина организацияяслысь медицина удж (медицина организацияяс кындзи, кутшӧмъяс пырӧны федеральнӧй олӧмӧ пӧртысь власьт органъяслӧн веськӧдлӧм улӧ), фармацевтическӧй удж (удж кындзи, кутшӧмӧс вӧчӧны лекарство средствояс чукӧрӧн вузалысь организацияяс да аптечнӧй организацияяс, кутшӧмъяс пырӧны федеральнӧй олӧмӧ пӧртысь власьт органъяслӧн веськӧдлӧм улӧ), наркотическӧй средствояслӧн, психотропнӧй веществояслӧн да налӧн прекурсоръяслӧн оборот серти, наркосодержащӧй быдмӧгъяс вӧдитӧм серти удж (Россия Федерацияын контроль улӧ пырысь наркотическӧй средствояс, психотропнӧй веществояс да налӧн прекурсоръяс лыддьӧглӧн І, ІІ да ІІІ списокъясӧ пыртӧм наркотическӧй средствояслӧн да психотропнӧй веществояслӧн оборот серти удж нуӧдан юкӧнын, удж кындзи, кутшӧмӧс вӧчӧны лекарство средствояс чукӧрӧн вузалысь организацияяс да аптечнӧй организацияяс, кутшӧмъяс пырӧны федеральнӧй олӧмӧ пӧртысь власьт органъяслӧн веськӧдлӧм улӧ) лицензируйтігӧн йӧзлысь дзоньвидзалун видзан юкӧнын Россия Федерациялысь сетӧм уджмогъяс серти:

а) лӧсьӧдӧ да нуӧдӧ Министерствоӧн сетӧм лицензияяслысь реестръяс;

б) вынсьӧдӧ лицензияяс сетӧм да выльысь оформитӧм йылысь шыӧдчӧмъяслысь формаяс;

в) вынсьӧдӧ Министерствоӧн сетӧм лицензияяслӧн да лицензируйтігӧн вӧдитчан мукӧд документлӧн реестръясысь выпискаяслысь формаяс;

г) йӧзӧдӧ лицензируйтӧм серти юӧр «Ӧтуввез» юӧртан да телекоммуникация везйын Министерстволӧн официальнӧй сайт вылын электроннӧй пошта инпасъяс индӧмӧн, кутшӧмъяс серти тайӧ юӧрнас вӧдитчысьяс вермӧны ыстыны запросъяс да босьтны корана юӧр;»;  

б) 4 пунктув гижны тадзи:

«4) нуӧдӧ федеральнӧй регистръяслысь дінму сегментъяс, кутшӧмъясӧс индӧма «Россия Федерацияын гражданалысь дзоньвидзалун видзан подувъяс йылысь» Федеральнӧй оланпаслӧн 43 статьяса 21 юкӧнын, 44 статьяса 4 да 8 юкӧнъясын, а сідзжӧ Национальнӧй радиационно-эпидемиологическӧй регистрлысь дінму сегмент, кутшӧмӧс индӧма «Чернобыльса АЭС вылын катастрофа понда радиация улӧ веськавлӧм гражданалы социальнӧй отсӧг сетӧм йылысь» Россия Федерацияса Оланпаслӧн 241 статьяын, да сетӧ наӧ пырысь тӧдмӧгъяссӧ уполномочитӧм федеральнӧй олӧмӧ пӧртысь власьт органӧ Россия Федерацияса Веськӧдлан котырӧн урчитӧм пӧрадокъяс серти;»;
в) содтыны татшӧм сюрӧса 185 пунктув: 

«185) могмӧдӧ вермытӧмъяслы социальнӧй, инженернӧй да транспорт инфраструктура объектъясӧ, та лыдын кутшӧмъяс лоӧны культура озырлун объектъясӧн, кутшӧмъяс пырӧны Министерстволӧн ведомствоувса медицина организацияяслӧн, Коми Республикаса Веськӧдлан котырӧн урчитӧм Коми Республикаса торъя канму учреждениеяслӧн оперативнӧй веськӧдлӧм улӧ, кутшӧмъяс серти Министерство збыльмӧдӧ учредитысьлысь могъяс да уджмогъяс, мытшӧдтӧг пырӧм вылӧ условиеяс;»;

г) 47 пунктув киритны;

2) 10 пунктын:
 а) 1 пунктув гижны тадзи:

«1) дзоньвидзалун видзан юкӧнын Россия Федерациялысь сетӧм уджмогъяс серти лицензируйтӧ (лицензияяс сетан да выльысь оформитан, лицензияяслысь дубликатъяс да лицензияяслысь копияяс сетан, лицензия шедӧдысьяс да лицензиатъяс серти, кодъяс сетісны лицензияяс выльысь оформитӧм йылысь шыӧдчӧмъяс, лицензия контроль збыльмӧдан, лицензиялысь вынсӧ дугӧдан, лицензируйтӧм серти колана йӧзлы юӧр сетан юкӧнын) татшӧм удж сикасъяс:

а) медицина организацияяслысь медицина удж (медицина организацияяс кындзи, кутшӧмъяс пырӧны федеральнӧй олӧмӧ пӧртысь власьт органъяслӧн веськӧдлӧм улӧ);

б) фармацевтическӧй удж (удж кындзи, кутшӧмӧс вӧчӧны декарство средствояс чукӧрӧн вузалысь организацияяс да аптечнӧй организацияяс, кутшӧмъяс пырӧны федеральнӧй олӧмӧ пӧртысь власьт органъяслӧн веськӧдлӧм улӧ);

в) наркотическӧй средствояслӧн, психотропнӧй веществояслӧн да налӧн прекурсоръяслӧн оборот серти, наркосодержащӧй быдмӧгъяс вӧдитӧм серти удж (Россия Федерацияын контроль улӧ пырысь наркотическӧй средствояс, психотропнӧй веществояс да налӧн прекурсоръяс лыддьӧглӧн І, ІІ да ІІІ списокъясӧ пыртӧм наркотическӧй средствояслӧн да психотропнӧй веществояслӧн оборот серти удж нуӧдан юкӧнын, удж кындзи, кутшӧмӧс вӧчӧны лекарство средствояс чукӧрӧн вузалысь организацияяс да аптечнӧй организацияяс, кутшӧмъяс пырӧны федеральнӧй олӧмӧ пӧртысь власьт органъяслӧн веськӧдлӧм улӧ);»;

б) 2, 3 да 4 пунктувъяс киритны;

в) 9 пунктув гижны тадзи:

«9) Коми Республика мутасын медицина да фармацевтическӧй удж вӧчысь специалистъяслы квалификационнӧй категория сетӧм пӧрадок серти, кутшӧмӧс урчитӧма уполномочитӧм федеральнӧй олӧмӧ пӧртысь власьт органӧн;»;

г) 13 пунктув киритны.

